
Ed. 551. lHefndarálit

um frumvarp til laga um erfðafjárskatt (á þingskjali 243),

Nefndin hefir á nokkrum fundum athugað frumvarp þelta. Ræður 
hún háttvirtri deild til að gera smávægilegar breytingar við 2., 3. og 6. gr. frum- 
varpsins en samþykkja það öðru leyti óbreytt.

Breytingartillöguna við niðurlag 3. gr. byggir nefndin á því, að það 
geti verið mjög ósanngjarnt að heimta ef til vill mjög háan erfðafjárskatt af 
eignum látinna útlendinga, sem fyrir einhverja tilviljun eru hér á landi, þegar 
dánarbúið er tekið til skiftámeðferðar erlendis. Það má og gera ráð fyrir að 
erlendis verði einnig heimtur erfðafjárskattur af hinum sömu eignum og geta 
þessi skattgjöld samanlögð orðið svo há, að það nálgist það, að gera eignirnar 
upptækar. Hins vegar virðist oss rétt og sanngjarnt að heimta erfðafjárskatt 
af fasteignum hér á landi og skipum skrásettum hér á landi, þótt dánarbúinu 
sé skift erlendis.

Breytingartillögurnar eru svohljóðandi:
1. Við 2. gr. B 1. Fyrir »5« komi: 51/*.
2. — - — - 2. Fyrir »5V2« komi: 6.
3. Við 3. gr. Fyrir orðið »eigum« i síðasta lið greinarinnar komi: fast- 

eignum.
4. Aftan við liðinn bætist: Skip, sem skrásett eru hér á landi, skal fara með 

sem fasteign.
5. Við 3. lið 6. gr. Fyrir orðin »Stjórnarráðinu .... erfðafjárskatti« komi : 

undanþegin erfðafjárskatti eru.
6. Við sama lið. Fyrir orðið »minjagripi« komi: minjagripir.

